
				এই পাতাটির মুদ্রণ সংশোধন করা প্রয়োজন। 
নহুষ [
পতনের সোপান প্রশস্ত হয়। ক্রমে ইহার মন বিচলিত হইয়া
• পাপপথের পথিক হইল। পাপের সোপান হইতে সোপানান্তরে নামিতে নামিতে, ইহার অধোগতি এতদূর হইয়াছিল যে, ইনি শচীকে পত্নীভাবে পাইবার জন্ত চেষ্টা পান । বৃহস্পতির পরামশে তিনি কিছুদিনের অবসর প্রার্থনা করিলেন। অনন্তর ইনি ঐশ্বৰ্য্যমদে মত্ত হইয়া ব্রহ্মর্ষিদিগের দ্বারা স্বীয় শিবিকা বহন করাইতেন। একদা অগস্ত্য ইহার শিবিকা বহন করিতে পদদ্বারা স্পৃষ্ট হইয়া, অভিশাপ প্রদানে ইহাকে সর্পরূপে পরিণত করেন । অনন্তর ইনি অজগররূপ ধারণ পূৰ্ব্বক দৈতবনে অবস্থিত ছিলেন। পাণ্ডবদিগের বনবাস কালে ইনি ভীমকে গ্রাস করিতে উদ্যত হইলে, যুধিষ্ঠির তথায় উপস্থিত হন। তাহার সহিত আলাপে নহুষ শাপমুক্ত হইয়া পূর্ব পুশ্যবলে স্বর্গে পুনর্গমন করেন । ( মহা )
নানক—শিখধৰ্ম্মের প্রবর্তক। লাহোর
নগরের পঞ্চক্রোশ দক্ষিণ তালবস্তী (বৰ্ত্তমান নানকান ) গ্রামে - ১৪৬৯ খৃষ্টাব্দে এই মহাত্মার জন্ম হয়। ইহার পিতার নাম কালু এবং মাতার নাম ত্রিপতা । কালু
s8२ ]
নানক
বেদী ক্ষত্রিয় বংশীয় ছিলেন এবং গ্রাম্য ভূম্যধিকারীর পাটওয়ারির কাৰ্য্য করিতেন । নানক অতি শাস্ত প্রকৃতির বালক ছিলেন এবং অতি অল্প বয়সে সংস্কৃত, পারসি, ও উর্দু, ভাষা শিক্ষা করেন । বাল্যাবস্থা হইতে ইহঁার মন সৎপথে ধাবিত হয় । সন্ন্যাসী ও ফকির দেখিলেই নানক সৰ্ব্বকৰ্ম্ম ত্যাগ করিয়া, তাহাদের উপদেশ ও কথোপকথন শুনিতে ভাল বাসিতেন।
কালুবেদী নানককে সংসারী করিবার জন্য বিস্তর চেষ্টা পাইয়াছিলেন । অন্যান্য বালকের ন্যায় সংসারের কার্য্য করিতে ইহাকে উপদেশ দিতেন । ইহার উপর একটা দোকানের ভার অর্পিত হইল। দোকানের জিনিষ পত্র ক্রয় করিবার জন্য ইনি একজন বিশ্বাসী লোকসহ স্থানাস্তরে গমন করিতেছিলেন। পথি মধ্যে কয়েক জন সন্ন্যাসী দেখিয়া সেই খানেই উপবিষ্ট হইলেন। র্তাহাদের সহিত কথাবার্তায় ইহঁর সময় সুখে অতিবাহিত হইতে লাগিল । ক্রমে র্তাহাদের প্রতি ইহঁার মন এত , আসক্ত হইল যে, সঙ্গীর সহিত পরামর্শ করিয়া সওদার অর্থ দ্বারা খাদ্যাদি ক্রয় করিয়া র্তাহাদিগকে প্রদান, পূর্বক রিক্ত হস্তে গৃহে প্রত্যাগমন করিলেন।

